
 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓇᓪᓕᐅᓯᒪᔪᒥᒃ ᑲᑎᒪᓂᖓᑦ 
RM 004-2015 ᐱᑕᖃᓗᐊᕐᑐᑦ ᐃᖃᓗᐃᑦ, ᓄᓇᕗᑦ 

 
1. ᓇᓪᓕᐅᓯᒪᔪᒥᒃ ᑲᑎᒪᓂᖓᑦ RM 004-2015 ᐅᑯᐊ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ 

ᐅᕝᕙᓘᓐᓃᑦ ᑲᑎᒪᔩᑦ) ᑲᒪᒋᔭᐅᓚᐅᕐᑐᖅ ᐃᖃᓗᓐᓂ, ᓄᓇᕗᑦᒥ ᐅᕙᓂ ᑏᓯᒻᐱᕆ 1, 2015. 
 

2. ᒐᕙᒪᓐᑯᑦ ᓄᓇᕗᑦᒥ-ᐱᓕᕆᒡᕕᖓᑦ ᐊᕙᑎᓕᕆᔩᑦ: 
 
 ᐅᓂᒃᑳᖃᓚᐅᖏᑦᑐᑦ ᑕᒡᕙᓂ ᑲᑎᒪᓂᕐᒥ. 
 
3. ᐃᒪᕐᒥᐅᑕᓕᕆᔩᑦ ᑲᓇᑕᒥ ᐅᓂᒃᑳᓚᐅᕐᑐᑦ ᐅᑯᓂᖓ ᑲᒪᒋᔭᑦᓴᓂᒃ ᑲᑎᒪᔨᓄᑦ: 

 
ᐊᐅᓚᓂᖏᑕ ᖃᓄᐃᓕᕐᓂᖏᑦ 
 
ᑕᕆᐅᕐᒥ ᐆᒪᔪᐸᐅᔭᐃᑦ: 
ᐊᓪᓚᖖᒍᐊᓂᒃ ᑲᑎᓯᒪᔪᑦ ᐃᒪᕐᒥᐅᑕᕐᓂᐊᒐᕐᓂᒃ ᐸᕐᓇᒍᑏᑦ:  
• ᐊᑐᓕᕐᑎᑕᐅᓂᖏᑦᑕ ᐊᒡᕌᒍᖓ 3 ᐅᑯᐊ ᐊᓪᓚᖖᒍᐊᓂᒃ ᑲᑎᓯᒪᔪᑦ ᐃᒪᕐᒥᐅᑕᕐᓂᐊᒐᕐᓂᒃ ᐊᐅᓚᑦᓯᓂᕐᒧᑦ 

ᐸᕐᓇᒍᑏᑦ ᐅᖃᓕᒪᐅᓯᐅᓚᐅᕐᑐᖅ ᑭᖑᕐᖓᒍᑦ ᐊᖑᓇᓱᓐᓇᐅᑉ ᕿᒥᒡᕈᓂᕐᒥ ᐊᑐᓂᑦ ᐱᖓᓱᓂ ᐊᕕᑦᑐᕐᓯᒪᔪᓂ 
ᐆᒪᔪᓕᕆᔩᑦ ᑎᒥᖏᑦ ᐊᒡᕌᒍᓕᒫᕐᓯᐅᒻᒥᒃ ᑲᑎᒪᕕᔾᔪᐊᕐᓂᖏᓐᓂ ᐅᑦᑑᐱᕆ ᐊᒻᒪᓗ ᓅᕕᒻᐱᕆ 2015. 
 

• ᑲᓇᑕᒥ ᖃᐅᔨᓴᕐᑎᒻᒪᕇᑦ ᖃᐅᔨᒪᔨᖏᑦ ᐸᐃᑉᐹᓕᕆᔩᑦ ᐅᓂᒃᑳᖏᑦ ᐱᓪᓗᒋᑦ ᓂᕕᖓᑖᑦ ᓄᑦᑎᕐᑕᐅᓂᖏᓐᓄᑦ 
ᐊᑐᐊᒐᑦ ᐊᒻᒪᓗ ᖃᑦᓯᐅᓂᖏᓐᓂᒃ ᒥᒃᓴᐅᓴᒍᑏᑦ ᐊᒻᒪᓗ ᑲᑎᑦᑐᒋᑦ ᐊᔪᖖᒋᑕᑦ ᓄᓈᕐᑕᐅᓂᕐᒥᒃ ᐊᑐᓕᖁᔭᑦ 
ᐊᓪᓚᖖᒍᐊᓂᒃ ᐊᑕᐅᓯᕐᓃᖔᕐᑐᓂᒃ ᑲᓇᑕᒥ ᖁᑦᓯᑐᕐᒥᐅᓂ ᐊᓚᒃᑲᕐᑕᐅᓚᐅᕐᑐᑦ ᓅᕕᒻᐱᕆ 2015ᒥ. 

 
ᐊᖑᔭᓂᒃ ᐅᓂᒃᑳᕈᑏᑦ: 
• ᓴᓪᓖᑦ ᐊᒻᒪᓗ ᓴᓂᕋᔭᒃ ᐊᖏᕐᑕᐅᓚᐅᕐᑐᑦ ᑲᑎᑦᑐᒋᑦ ᐃᒫᑎᒋ 27 ᐊᐃᕝᕕᐊᑎᑦᓯᓃᑦ ᑕᑯᕚᑦᓴᓂᒃ 2015ᒥ.  

ᑲᑎᑦᑐᒋᑦ 21 ᐊᔪᖖᒋᒍᑏᑦ ᑐᓂᔭᐅᓚᐅᕐᑐᑦ ᑕᑯᕚᑦᓴᓂᒃ ᐊᖑᓇᓱᒃᑎᓄᑦ.  18 ᐊᖑᓇᓱᒃᑏᑦ 
ᑲᔪᓯᓂᖃᑦᓯᐊᓚᐅᕐᑐᑦ. 
 

• ᓰᑎᒻᐱᕆᒥ ᐊᒻᒪᓗ ᐅᑦᑑᐱᕆᒥ, ᑲᒪᔾᔪᑎᓕᕆᔩᑦ ᐃᖅᑲᓇᐃᔭᕐᑏᑦ ᐃᖃᓗᓐᓂ ᐊᓪᓚᒡᕕᒃᒥ ᐅᖃᕐᕕᖃᓚᐅᕐᑐᑦ 
ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓂᒃ (ᐊᖑᓇᓱᒃᑐᓕᕆᔩᑦ), ᑐᑦᓯᕋᕐᑐᑎᒃ ᕿᑎᖓᓂ ᐊᖑᓇᓱᓐᓇᐅᑉ 
ᐊᖑᔭᓂᒃ ᖃᓄᐃᓕᕐᓂᖏᓐᓂᒃ ᕿᓚᓗᒐᐃᑦ, ᐊᐃᕖᑦ ᐊᒻᒪᓗ ᐊᓪᓚᖖᒍᐊᑦ. 
 

ᐃᖃᓗᒃᐲᑦ: 
ᒥᑦᑎᒪᑕᓕᒃᒥ ᐊᓚᒃᑲᐸᓪᓕᐊᔪᓂᒃ ᐃᖃᓗᒃᐱᓐᓂᐊᕐᓂᖅ: 

• 2015 ᐊᒡᕌᒎᓚᐅᕐᑐᖅ 3 ᕿᓂᕐᓗᓂ ᐃᖃᓗᒃᐱᓐᓂᐊᕐᓂᕐᒧᑦ ᖃᓂᒋᔭᖓᓂ ᒥᑦᑎᒪᑕᓕᐅᑉ.  ᓯᕗᓪᓖᑦ ᐅᓂᒃᑳᑦ 
ᓇᓗᓇᐃᕐᓯᔪᑦ ᐃᒫᒃ ᐱᒐᔪᐊᑦ ᐊᒡᕌᒍ ᑕᒪᑦᓱᒪ ᐃᖃᓗᒃᐱᓐᓂᐊᕐᓂᐅᑉ ᑲᔪᓯᓂᖃᑦᓯᐊᕆᐊᖓ. 
 

• ᐃᒪᕐᒥᐅᑕᓕᕆᔩᑦ ᐱᓕᕆᖃᑎᖃᓚᐅᕐᑐᑦ ᐆᒥᖓ ᒥᔅᑕ ᐃᓄᐊᕋᖅ ᐊᒻᒪᓗ ᐃᑲᔪᕐᑎᖏᑦ ᓇᐃᓈᕐᑐᒋᑦ 
ᓇᓗᓇᐃᔭᕐᓯᒪᔪᑦ ᐊᒻᒪᓗ ᖃᐅᔨᓴᕋᑦᓴᑦ ᓄᐊᑕᐅᔪᑦ ᑕᒫᓂ ᐊᒡᕌᒍᒥ.  ᕿᒥᒡᕈᓂᖅ ᓇᓗᓇᐃᕐᓯᔪᖅ ᐃᒫᒃ 5 ᑕᓰᑦ 
ᐊᒻᒪᓗ 999 ᐃᖃᓗᐃᑦ ᖃᐅᔨᓴᕋᑦᓴᓂᒡᕕᐅᒋᐊᖏᑦ. 

 
ᑭᖑᑉᐸᐃᑦ: 
• ᐃᒪᕐᒥᐅᑕᕐᓂᐊᕐᓂᖅ ᑭᖑᑉᐸᓐᐊᓂᕐᕕᒃᒥ ᕿᑭᖅᑖᓘᑉ ᐃᑭᖓᓂ ᐊᒻᒪᓗ ᑭᖑᑉᐸᓐᓂᐊᕐᕕᒃᒥ ᓄᓇᕗᑦᒥ 

ᐱᒋᐊᓚᐅᕐᑐᖅ ᔪᓚᐃ 14, 2015. 
 

• ᑲᑎᑦᑐᒋᑦ ᐱᔭᑦ ᓄᓇᕗᑦᒥ ᑐᓂᐅᖃᒐᕐᓂᒃ ᐅᕗᖓ ᐅᑦᑑᐱᕆ 28, 2015 ᐃᒪᐃᓪᓗᐊᓚᐅᕐᑐᑦ 1267 mt. 



 

ᖃᓕᕋᓖᑦ: 
ᓄᓇᕐᐸᓯᒃᑐᒥ ᐊᓚᒃᑲᐸᓪᓕᐊᔪᑦ ᐃᖃᓗᓐᓂᐊᒐᐃᑦ: 
• ᓰᑎᒻᐱᕆ 2015ᒥ, ᐅᑭᐅᕐᑕᕐᑐᒥ ᐃᖃᓗᓐᓂᐊᕐᑏᑦ ᑲᑐᔾᔨᖃᑎᒌᖏᑦ ᑲᒪᓚᐅᕐᑐᑦ ᐊᓚᒃᑲᐸᓪᓕᐊᔪᓂᒃ 

ᖃᓕᕋᓕᓐᓂᐊᕐᓂᕐᒥᒃ ᐊᑐᕐᑐᒋᑦ ᐅᔪᒃᑯᐊᑯᑖᑦ ᐊᒻᒪᓗ ᐃᑉᐱᐊᕐᔫᔭᑦ.  ᓱᓕ ᓯᑯᖃᓗᐊᕐᓂᖓᓄᑦ ᐊᒡᕕᐊᓚᐅᕐᑐᖅ 
ᐃᖃᓗᓐᓂᐊᕐᓂᖏᓐᓂᒃ ᑲᒪᒋᔭᓖᑦ ᐃᓚᖏᓐᓂ; ᐃᖃᓗᓐᓂᐊᓚᐅᖏᑦᑐᑦ ᖃᓂᒋᔭᖓᓂ ᖃᐅᓱᐃᑦᑑᑉ ᐊᒻᒪᓗ 
ᐃᒃᐱᐊᔫᑉ. 
 

• ᐅᑦᑑᐱᕆᒥ ᐃᖃᓗᓐᓂᐊᕐᓂᖅ ᐱᒋᐊᓚᐅᕐᑐᖅ ᓯᓚᑖᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᑕ ᒫᓂ 
ᐅᐊᓐᓇᖓᓂ ᐊᑦᓛᓐᑎᒃ ᐃᖃᓗᓐᓂᐊᒐᓕᕆᔩᑦ ᑎᒥᖏᑦ ᐊᒡᒍᕐᓯᒪᓂᖓ 0A ᖃᓂᒋᔭᖓᓂ ᕿᑭᖅᑕᕐᔪᐊᖅ 
ᐊᑐᕐᑐᒋᑦ ᐅᔪᒃᑯᐊᑯᑖᑦ, ᖃᓕᕋᓕᓐᓂᐊᕈᑏᑦ ᐃᒃᐱᐊᕐᔫᔭᑦ. 

 
ᐃᑭᕐᒥ: 
• ᐅᕗᖓ ᐅᑦᑑᐱᕆ 30, 2015, ᑲᑎᑦᑐᒋᑦ ᐱᔭᑦ ᓄᓇᕗᑦᒧᑦ ᑐᓂᐅᖃᒐᑦ ᒫᓂ ᐅᐊᓐᓇᖓᓂ ᐊᑦᓛᓐᑎᒃ 

ᐃᖃᓗᓐᓂᐊᒐᓕᕆᔩᑦ ᑎᒥᖏᑦ ᐊᒡᒍᕐᓯᒪᓂᖓ 0B ᐊᒻᒪᓗ 0A ᐃᒪᐃᓪᓗᐊᓚᐅᕐᑐᑦ 1143 mt ᐊᒻᒪᓗ 6374.3 
mt, ᑭᖑᓕᕇᑦᑐᒋᑦ. 

 
ᐱᓗᐊᑦᑕᐃᓕᓂᖅ ᐊᒻᒪᓗ ᓴᐳᒻᒥᓂᖅ: 
ᐱᑕᖃᓗᐊᕐᑐᑦ ᑕᒫᓂ ᐊᓂᒍᕐᑐᒥ ᐊᒡᕌᒍᒥ ᐃᓚᖃᓚᐅᕐᑐᑦ ᐅᑯᓂᖓ:  
• ᐃᒪᕐᒥᐅᑕᓕᕆᔩᑦ ᑲᓇᑕᒥ ᐱᓕᕆᖃᑎᖃᒻᒪᕆᓚᐅᕐᑐᑦ ᐅᑯᓂᖓ ᒐᕙᒪᓐᑯᑦ ᓄᓇᕗᑦᒥ ᐊᒻᒪᓗ ᐸᓖᓯᒃᑯᑦ ᐱᓪᓗᒋᑦ 

ᐊᓪᓚᖖᒍᐊᓄᑦ ᑑᒑᑦ ᐸᐃᑉᐹᖁᑎᑖᕈᑕᐅᓂᖏᓐᓄᑦ ᑲᒪᒋᔭᑦ ᓄᓇᓕᓐᓂ. 
 

• ᐱᓗᐊᑦᑕᐃᓕᑎᑦᓯᔨᓂᒃ ᐊᒻᒪᓗ ᓴᐳᒻᒥᔨᓂᒃ ᐅᐸᑦᑐᖃᕐᐸᓚᐅᕐᑐᖅ ᐅᑯᓄᖓ ᐃᒃᐱᐊᕐᔪᒃ, ᐃᖃᓗᒃᑑᑦᑎᐊᖅ, 
ᐊᐅᓱᐃᑦᑐᖅ, ᓴᓂᕋᔭᒃ, ᐃᒡᓗᓕᒃ, ᑰᒑᕐᔪᒃ, ᒥᑦᑎᒪᑕᓕᒃ, ᐸᓐᓂᕐᑑᖅ, ᕿᑭᖅᑕᕐᔪᐊᖅ, ᑲᖏᕐᖠᓂᖅ, ᖃᐅᓱᐃᑦᑐᖅ, 
ᐊᒻᒪᓗ ᓴᓂᑭᓗᐊᖅ ᑕᒫᓂ ᐊᒡᕌᒍᒥ. 
 

• ᐊᕐᕙᓂᐊᕐᓂᕐᒧᑦ ᐊᔪᖖᒋᒍᑏᑦ ᑐᓂᔭᐅᓚᐅᕐᑐᑦ ᓄᓇᓕᓐᓂ ᐱᓕᕆᕕᓄᑦ ᓴᓂᕋᔭᒃᒥ ᐊᒻᒪᓗ ᓇᐅᔮᓂ. 
 

• ᐱᓗᐊᑦᑕᐃᓕᑎᑦᓯᔩᑦ ᐊᒻᒪᓗ ᓴᐳᒻᒥᔩᑦ ᒪᒡᕉᓐᓂᒃ ᐃᒪᕐᒥᐅᑕᓕᕆᔩᓐᓂᒃ ᓂᐅᒡᕈᔪᖃᓚᐅᕐᑐᖅ ᐃᖃᓗᒃᑑᑦᑎᐊᖅᒧᑦ 
ᖃᐅᔨᒪᒐᓱᐊᕐᑐᒋᑦ ᐊᒻᒪᓗ ᑕᑯᓐᓇᕐᑐᒋᑦ ᑮᓇᐅᔾᔭᑦᓴᕐᓗᓂ ᐊᒻᒪᓗ ᓴᐃᓕᓗᓂ ᐃᖃᓗᒃᐱᓐᓂᐊᕐᓂᖅ, 
ᑲᑎᒪᖃᑎᒋᓪᓗᒋᑦ ᓄᓇᓕᓐᓂ ᐃᖃᓗᓕᕆᒡᕕᒃ ᐊᒻᒪᓗ ᑲᒪᒋᓪᓗᒋᑦ ᐱᔭᕇᒻᒪᐃᑦᑐ ᐱᓕᕆᐊᑦ. 
 

• ᐊᒥᓱᑦ ᖃᖓᑕᔫᒃᑯᑦ ᖃᐅᔨᒪᒐᓱᐊᕐᑐᓂ ᖃᖓᑕᓃᑦ ᐱᑕᖃᓚᐅᕐᑐᑦ ᖃᐅᔨᒪᒐᓱᐊᕐᑐᒋᑦ ᐃᑭᕐᒥ ᖃᓕᕋᓕᓐᓂᐊᕐᑐᑦ 
ᐊᒻᒪᓗ ᑭᖑᑉᐸᓐᓂᐊᕐᑐᑦ. 
 

• ᓴᐃᓕᓗᓂ ᐃᖃᓗᓐᓂᐊᕐᓂᕐᒧᑦ ᑲᒪᖏᔭᖅ ᐃᖃᓗᐃᑦ ᑰᖓᓂ ᐊᓚᒃᑲᕈᑕᐅᓚᐅᕐᑐᖅ ᐊᖏᔪᒥᒃ 
ᖃᓄᐃᓕᒋᐊᕐᑕᐅᓪᓗᑎᒃ ᒪᒡᕉᒃ ᐃᖅᑲᕐᑐᕋᑦᓴᕈᕐᑐᑎᒃ. 

 
4. ᐊᕙᑎᓕᕆᔩᑦ ᑲᓇᑕᒥ ᐅᓂᒃᑳᓚᐅᕐᑐᑦ ᐅᑯᓂᖓ ᑲᒪᒋᔭᑦᓴᓂᒃ ᑲᑎᒪᔨᓄᑦ: 

• ᖃᓄᐃᓕᕐᓂᖓ ᐆᒪᔪᕐᓄᑦ ᐊᑦᑕᓇᕐᑐᒦᑦᑐᓄᑦ ᐱᑕᖃᕐᑎᑕᖅ. 
 

• ᖃᓂᐃᓕᕐᓂᖓ ᐃᓱᒪᒋᔭᑦ ᑎᑎᕋᕐᑕᐅᓂᖏᑦ ᓵᒡᕈᐃᑦ ᐃᒪᐃᑦᑑᓗᒋᑦ ᐆᒪᔪᑦ ᐃᓱᒫᓗᓐᓇᕐᑐᒦᑦᑐᑦ ᐊᑖᒍᑦ 
ᐆᒪᔪᕐᓄᑦ ᐊᑦᑕᓇᕐᑐᒦᑦᑐᓄᑦ ᒪᓕᒐᕐᔪᐊᖅ. 
 

• ᑐᑦᓯᕋᐅᑦ ᐃᓱᒪᓕᐅᕈᒻᒥᒃ ᐱᓪᓗᖏᑦ ᑭᖑᓪᓕᕐᐹᒥᒃ ᐊᐅᓚᑦᓯᓂᕐᒧᑦ ᐸᕐᓇᒍᑦ ᑭᒡᒐᕕᐊᕐᔪᓐᓂᒃ ᑲᓇᑕᒥ. 
 

• ᒥᑭᔪᑦ ᑲᔪᑦ ᐊᕕᖖᒐᐅᔭᐃᑦ ᑎᒻᒥᓲᑦ - ᓄᖑᓕᕐᓱᕆᔭᑦ ᐆᒪᔪᑦ ᖃᐅᔨᒪᓇᕋᓂ/ᒥᑭᔪᒥᒃ ᐅᐸᒐᓖᑦ ᓄᓇᕗᑦᒥ. 
 



 

5. ᓄᓇᕗᑦ ᑐᖖᒐᕕᒃ ᑎᒥᖓᑦ: 
 
ᐅᓂᒃᑳᓂᒃ ᐱᑕᖃᓚᐅᖏᑦᑐᖅ ᑕᕕᕙᓂ ᑲᑎᒪᓂᕐᒥ. 

 
6. ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑕ ᐅᓂᒃᑳᖏᑦ: 

 
ᐃᖅᑲᓇᐃᔭᕐᑏᑦ ᐅᓂᒃᑳᖃᓚᐅᕐᑕᑦ ᐊᐃᕝᕕᐊᑎᑦᓯᓂᕐᒧᑦ ᑕᑯᕚᑦᓴᓂᒃ ᐱᒐᓱᐊᕈᑎᓂᒃ ᓴᓪᓕᓂ ᒫᓂ 2016 ᐊᒻᒪᓗ 
ᒪᒡᕉᒃ (2) ᐃᓄᐃᑦ ᖃᐅᔨᒪᔭᑐᖃᖏᓐᓂ ᖃᐅᔨᓴᕐᓂᕐᒧᑦ ᑮᓇᐅᔭᓂᒃ ᐱᒐᓱᐊᕈᑏᑦ. 

 
7. ᑭᖑᓪᓕᕐᒥᒃ ᓇᓪᓕᐅᓯᒪᔪᒥᒃ ᑲᑎᒪᓂᖓᑦ ᐆᒪᔪᓕᕆᔨᕐᔪᐊᑦ ᐊᑐᕐᑕᐅᓛᕐᑐᖅ ᐃᖃᓗᓐᓂ ᐱᖓᓱᐊᓂ 

ᐱᓇᓱᐊᕈᓯᖓᑕ ᒫᑦᓯ, 2016.  ᐊᑏ ᖃᐅᔨᒋᐊᕐᓯᐅᒃ ᐆᒪᔪᓕᕆᔨᕐᔪᐊᑦ ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ 
(www.nwmb.com) ᖃᓄᐃᓕᖓᓕᕐᒪᖔᑕ. 

 
 
 
ᑐᑭᓯᒋᐊᒃᑲᓐᓂᕈᒪᒍᕕᑦ ᐊᑏᑦ ᖃᐅᔨᒃᑲᕐᓯᐅᒃ 
 
ᔭᐃᓴᓐ ᐊᕿᐊᕈᖅ 
ᐊᐅᓚᑦᓯᔨ ᐊᓪᓚᒡᕕᒃᒥ 
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐅᖄᓚᐅᑦ: (867) 975-7300 
ᓱᑲᑦᑐᒃᑰᕈᑦ: (888) 421-9832 

 

http://www.nwmb.com/

